ՏԵՂԵԿԱՆՔ-ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ՄԻԱՎՈՐՎԱԾ ԱԶԳԵՐԻ ԶԱՐԳԱՑՄԱՆ ԾՐԱԳՐԻ ՄԻՋԵՎ ԱՋԱԿՑՈՒԹՅՈՒՆ ՀՀ ՏԱՐԱԾՔԱՅԻՆ ԶԱՐԳԱՑՄԱՆ ՀԱՅԵՑԱԿԱՐԳԻՑ ԲԽՈՂ ԾՐԱԳՐԵՐԻ ՄՇԱԿՄԱՆԸ ԵՎ ԻՐԱԿԱՆԱՑՄԱՆԸ ԾՐԱԳՐԻ ՀԱՄԱՖԻՆԱՆՍԱՎՈՐՄԱՆ ՀԱՄԱՁԱՅՆԱԳՐԻ ՆԱԽԱԳԾԻ ՎԵՐԱԲԵՐՅԱԼ

Հայաստանի Հանրապետության և Միավորված ազգերի զարգացման ծրագրի միջև «Աջակցություն ՀՀ տարածքային զարգացման հայեցակարգից բխող ծրագրերի մշակմանը և իրականացմանը ծրագրի նպատակներն են` ՀՀ տարածքային միավորումների (համայնքների և մարզերի) սոցիալ-տնտեսական զարգացման մակարդակները ներկայացնող արդիականացված տեղեկատվական բազայի ձևավորումը և տարածքային միավորումների  սոցիալ-տնտեսական զարգացման մակարդակների գնահատումը, այդ թվում  նաև աղքատության մոդիֆիկացված համաթվի միջոցով, համայնքներում առկա հիմնախնդիրների բացահայտումն ու դրանց մեղմացմանն ուղղված հայեցակարգային մոտեցումների մշակումը:
Վերը նշված նպատակներին հասնելու համար կիրականացվեն հետևյալ միջոցառումները.

· ՀՀ համայնքների սոցիալ-տնտեսական իրավիճակր ներկայացնող ձևավորված տեղեկատվական բազա, որը կտեղադրվի www.region.am կայքում,
· տեղադրումային փաթեթ,

· փաթեթները կտեղադրվեն շահառու կազմակերպություններում,
· կուսուցանվեն բազայի կիրառման հմտությունները,
· կատարված վերլուծության արդյունքները կներկայացվեն ՀՀ ՏԿՆ, որը կարող է օժանդակել հայեցակարագի հետևող ծրագրերի մշակմանը։

     Տեղեկատվական բազայի օգտագործման հնարավոր ուղղություններն են. 
· Տեղեկատվական բազան գործնական լայն կիրառության կարող է ունենւսլ ՀՀ տարածքային կառավարման  և  տեղական  ինքնակառավարման համակարգերում համայնքներին առնչվող տարբեր խնդիրների լուծման կամ կառավարչական որոշումներ ընդունելու գործընթացներում։
· Բազան հիմք կարող է դառնալ ՀՀ համայնքների նմանության աստիճանը գնահատելու համար, ըստ դրա կարելի է խմբավորել նմանության տրված միջակայքում գտնվող համայնքները, և գրանցում կիրառել նույնանման միջոցառումներ։
· Այն թույլ է տալիս ՀՀ մարզերը և համայնքները դասավորել ըստ որոշակի բնութագրերի (օրինակ՝ զարգացման աստիճանի, սոցիաւ֊տնտեսական իրավիճակի, կրթության և այլն), ինչը կօգնի համայնքներում տվյալ բնութագրին առնչվող միջոցառումներ իրականացնելիս որոշել առաջնահերթությունները։ 
· Կառավարման ապակենտրոնացումը և տեղական ինքնակառավարման իրավասությունների ընդլայնումը պահանջում է մանրակրկիտ տեղեկատվություն համայնքների բնակչության սոցիալական և տնտեսական իրավիճակի, այն բարելավելու առաջնահերթ ուղղությունների մասին։ Դա կարելի է ապահովել ընդգրկուն տեղեկատվության տարբեր վերլուծությունների հիման վրա, որին կօժանդակի ներկայացվող տեղեկւստվական բազան։
· Այն թույլ է տալիս առկա հիմնախնդիրների լուծման նպատակով ձևավորել այնպիսի կարևոր խնդիրների հետազոտմանը և լուծմանը աջակցող դասակարգումներ, ինչպիսիք են օրինակ խմելու և ոռոգման ջրի, կրթության և առողջապահության ոլորտները և այլն։
· Ներկայացված ցացանիշների համակարգը կարող է օգտագործվել համայնքներում իրավիճակի մոնիտորինգ կազմակերպելու և դրա արդյունքների հիման վրա դինամիկ բազա ձևավորելու նպատակով։
•
Բազան կօժանդակի երկրում իրականացվող ծրագրերը դարձնել հասցեական։
•
Այն    կարևոր    գործիք    կարող    է    դառնալ   ոլորտային    և    տարածքային
քաղաքականության համաձայնեցման համար։
•
Բազան կօժանդակի ներկայույմս մեծ կարևորություն ունեցող  տարածքային
զարգացման    անհամաչափությունների    մեղմացմանն    ուղղված    ծրագրերի
ձևավորմանն ու հիմնավորմանը։
Ներկայումս   քննարկվում   են   համայնքների   խոշորացման   խնդիրները,   որը պահանջում է համայնքների վերաբերյալ ընդգրկուն տեղեկատվություն, ինչը և կապահովի տվյալների բազան։

